
ZAVRSNA IZJAVA PARTNERSKIH ZEMALJIA REGIONALNOG STAMBENOG PROGRAMA

Mi, predstavnici Ministarstva za ljudska prava i izbjeglice Bosne i Hercegovine, Ministarstva prostornog uredenja,
graditeljstva i drzavne imovine Republike Hrvatske, Ministarstva rada i socijalnog staranja Crne Gore i Komesarijata
za izbeglice i migracije Republike Srbije, sa velikim zadovoljstvom objavljujemo da danas proslavljamo uspjesan
zavrsetak zajednickog Regionalnog stambenog programa (RSP).

RSP je rezultat zajednickog nastojanja i Sireg politickog dogovora ugradenog u ministarske deklaracije iz 2005. i
2011. godine u okviru Sarajevskog procesa, sa ciliem da sveobuhvatno doprinesemo rjeSavanju produzene
raseljenicke situacije preostale kao posljedica sukoba iz 1990-ih na podrucju bivse Jugoslavije. Zajednicki regionalni
program trajnih rjeSenja za izbjeglice i raseljene osobe zasnovan je na relevantnom zakonodavstvu, nacionalnim
strategijama i akcionim planovima partnerskih zemalja, kao i medunarodnim normama i standardima. Takoder,
program je inspiriran naSom posvecenoscu i opredijeljeno$c¢u da blisko saradujemo i koordiniramo aktivnosti kako
bi se osigurala pravedna i odrziva stambena rjeSenja za najugroZenje izbjeglice i raseljene osobe, uz postovanje
njihovih neotudivih individualnih prava da donesu konac¢nu odluku o izboru mjesta prebivalista i samim tim, svoje
buduénosti.

Na bazi potreba za stambeno zbrinjavanje tadasnjih preostalih raseljenih osoba u regionu, kroz obnovljeno
povjerenje izmedu partnerskih zemalja i bitno unaprijedenu prekograni¢nu saradnju, medusobno su razmijenjivani
podaci s ciljem prepoznavanja zajednickih prioriteta kao osnove na kojoj je ovaj program razvijen.

Zajednicki regionalni viSegodisnji program predstavljen je na medunarodnoj donatorskoj konferenciji u aprilu
2012. godine u Sarajevu. Tom prilikom, kao i kroz naknadne donacije, medunarodna zajednica je RSP pomogla sa
294 miliona eura. Od ovog iznosa, 238 miliona eura ili 81% obezbijedila je Evropska unija, a 56 miliona eura
bilateralni donatori kao to su SAD, Njemacka, Norveska, Svicarska i Italija, kao i nekoliko drugih donatora.

Zahvaljujuci ovim donacijama, upotpunjenim sa oko 50 miliona eura osiguranih vlastitim nacionalnim doprinosima,
vise od 11.300 korisnickih porodica ili blizu 36.000 osoba u Cetiri partnerske zemlje je dobilo sigurne domove, ¢ime
je uspjeSno okoncano njihovo dugotrajno raseljenje. Time je period neizvjesnosti i ¢ekanja na ostvarivanje
osnovnog ljudskog prava, prava na dom i njegovo mirno uzivanje, sada je iza njih.

Pored vidljivih i konkretnih rezultata obnove i izgradnje stambenih jedinica za najugroZenje porodice, RSP je u
konacnici izbjeglim i raseljenim osobama omogucio i pristup licnim dokumentima, komunalnim uslugama,
ekonomskim prilikama, kao i socijalnim pravima, kako bi se osigurala njihova trajna i odrziva (re)integracija u
lokalne zajednice. Regionalni stambeni program je takoder dao vaZan doprinos ispunjavanju nacionalnih obaveza
Bosne i Hercegovine, Crne Gore i Srbije u smanjenju siromastva, socijalnoj inkluziji i ekonomskom osnaZzivanju, Sto
su sve zahtjevi za ove tri zemlje u procesu pridruzivanja EU.

Saradnja izmedu institucija nasih zemalja pokazala se klju¢nom za uspjeh ovog programa i doprinijela je ne samo
dobrobiti najugrozenijih izbjeglih, raseljenih osoba i povratnika, nego i obnovi medusobnog povjerenja, promociji
mira i koegzistencije, a time i stabilnosti u regionu. Stoga je RSP jedinstven program postkonfliktne obnove koji
zahvaljujuc¢i demonstriranoj politickoj odlu¢nosti i odgovornosti, moze sluZiti kao model za rjeSavanje drugih
raseljenickih situacija.

MoZemo biti ponosni $to nakon realizacije ovog programa imamo tako veliki broj zadovoljnih korisnika koji su
okoncali svoje dugotrajno raseljenje. Sve u¢esnike RSP-a narocito raduju brojne pozitivne price i izjave korisnika o
ostvarenim snovima i nadama nakon godina neizvjesnosti i cekanja na stambeno rjesenje i druga zagarantirana
prava koja su im kroz ovaj program osigurana.

Nasim korisnicima dugujemo iskrenu zahvalnost na ogromnom strpljenju i upornosti, ali i na ukazanom povjereniju,
Sto nam je omogucilo da s uspjehom realiziramo njihove trajne stambene i druge potrebe, na odrziv nacin.

| ovom prilikom posebno se zahvaljujemo donatorima RSP-a koji su prepoznali nasu odluc¢nost i iskrenost da se ovi
vazni ciljevi u nasim zemljama ostvare kroz zajednicke i medusobno uskladene aktivnosti, na osnovu medunarodnih
sporazuma, kao i domadeg zakonodavstva svake od partnerskih zemalja.

Pored donatora, za RSP je neprocjenjiva korist od uloge Razvojne banke Vijeca Evrope (CEB), Visokog komesarijata
Ujedinjenih nacija za izbjeglice (UNHCR) i Organizacije za evropsku sigurnost i saradnju (OSCE) koji su bili bliski i
ustrajni partneri tokom kreiranja i implementacije ovog Programa (iji rezultati ¢e se zabiljeziti kao najvitalniji
doprinos postkonfliktnoj obnovi u regionu.

Svjesni smo da je RSP ostao djelimiéno nezavrSen u nekim od partnerskih zemalja. U tom kontekstu, ovim putem
potvrdujemo da ¢emo, vlastitim sredstvima, adekvatno stambeno zbrinuti preostale izabrane porodice kojima
stambeno rjesenje nije moglo biti osigurano kroz RSP. Ujedno, potvrdujemo da ¢e stambene jedinice izgradene u
okviru RSP-a biti rezervirane za osobe koje ispunjavaju kriterije Regionalnog stambenog programa, dok god takva
potreba bude postojala.

Na kraju, ponovno potvrdujemo obaveze nasih vlada da pruzaju zastitu i unaprijeduju prava preostalih izbjeglih,
interno raseljenih osoba i povratnika, ukljuc¢ujudii postojeca individualna prava i osiguraju svu neophodnu politicku,
materijalnu, pravnu, socijalnu i drugu podrsku potrebnu za okoncanje njihovog raseljenja i dajuci im mogucnost da
Zive kao ravnopravni gradani u nasem drustvu, bez diskriminacije u bilo kojem obliku.

Sarajevo, 29. novembra 2023. godine

